CRNOGORSKI-SRPSKI, BOSANSKI I HRVATSKI JEZIK I KNJIŽEVNOST
III RAZRED SREDNJE ŠKOLE

IVO ANDRIĆ

NA DRINI ĆUPRIJA
ISTRAŽIVAČKI ZADACI

Sugestije za samostalno istraživanje 1
Predmet istraživanja: Struktura III i IV poglavlja.

Zadaci za istraživanje.

1. Pažljivo pročitajte III i IV glavu romana i pokušajte da uočite njihovu strukturu: epizode, situacije, likovi, opisi. Sačinite plan svakog poglavlja.
2. Koji likovi dominiraju u ovim poglavljima?
3. Koji su sporedni likovi?
4. Čemu se posvjećuje veći prostor u romanu: pojedincu ili sredini? Zašto?
5. Turci su mučenjem Radisava sa Uništa htjeli da ostvare određeni psihološki efekat. Da li su ga ostvarili? Na koji način se Radisavljeva smrt oplemenila i postigla suprotan efekat od onoga koji su željeli Turci?
Sugestije za samostalno istraživanje 2
Predmet istraživanja: Petogodišnji period izgradnje mosta (III i IV poglavlje).

Zadaci za istraživanje.

1. Koliko ličnosti učestvuje u događajima opisanim u ovom vremenskom segmentu? Koje su to ličnosti? Da li te ličnosti imaju podjednaku ulogu u razvijanju priče?

2. Kakav je odnos mještana prema gradnji mosta? Šta izaziva takav odnos? Kako mještani doživljavaju završetak mosta? Otkuda ta promjena?

3. Epizoda o Radisavu sa Uništa je najrazvijenija i ima centralno mjesto u petogodišnjem periodu izgradnje mosta. Koga oličava Radisav? Kako sredina prima pogubljenje svoga seljaka? Kakvo je psihološko i moralno dejstvo Radisavljeve smrti?

4. Most je završen, završen je i život Mehmed-paše Sokolovića. Kako razumijete istovremenost ova dva događaja?
Sugestije za samostalno istraživanje 3
V. Predmet istraživanja: Retrospekcija u oblikovanju lika Salka Ćorkana
Zadaci za istraživanje.

1. Istražite u kojim se poglavljima romana javlja Salko Ćorkan.
2. U kojim je poglavljima spomenuti lik, u kojima je sporedni lik a u kojima je glavni lik?
3. Koliko je retrospektivnih epizoda uvedeno u priču da bi se cjelovito predočio ovaj lik? Koja je epizoda najobimnija? Zašto?
Sugestije za samostalno istreživanje 4
Predmet istraživanja: Likovi Abidage i Arifbega.

Zadaci za istraživanje.

1. Šta razlikuje Abidagu i Arifbega?
2. Navedite nekoliko suprotstavljenih karakternih osobina dvojice vezirovih povjerenika.
3. Da li postoji veza između karaktera povjerenika i tempa gradnje mosta?
Sugestije za samostalno istreživanje 5
Predmet istraživanja: Fata Avdagina. 
Zadaci za istraživanje.

1. Kako razumijete sljedeće piščeve riječi: "To su ta izuzetna bića koja priroda izdvoji i uzdigne do opasnih visina". Kakve su to "opasne visine"?
2. Po čemu je osobena Fata Avdagina?
3. Kakvi su odnosi između Avdage i Mustajbega?
4. Kakav je odnos između kćeri i oca?
5. Proučite pažljivo opis psihološkog stanja Fate Avdagine. Šta izaziva unutrašnje protivrječnosti u ličnosti Fatinoj? Kako ona razrješava te protivrječnosti?
6. U čemu je tragična krivica Fate Avdagine?
7. Da li ovde prepoznajete motiv fatalnosti ženske ljepote?
8. Ima li sličnosti između Fate i Stankovićeve Sofke iz Nečiste
krvi?

